PROGRAMACIÓN DE CULTURA CLÁSICA

Neste curso a materia de Cultura clásica, optativa na ESO, impartirase en  de 3º da E.S.O. e en  cuarto de ESO.

COMPETENCIAS BÁSICAS

1- Competencia en comunicación lingüística: Os contidos lingüísticos  e literarios, a lectura comprensiva de textos  e a síntese para a expresión oral e escrita contribúen a que o alumno mellore esta competencia.  Tamén é un instrumento inmellorable para a adquisición dun vocabulario.

2- Competencia social e cidadá: A influencia das sociedades clásicas e a súa pervivencia favorece a comprensión da realidade histórica e social como evolución e progreso da humanidade. O coñecemento das desigualdades existentes nesas sociedades favorece unha reacción crítica ante a discriminación.

3- Competencia cultural e artística: A pervivencia da cultura e da arte clásica e o seu estudio contribúen a que o alumno mostre interese por conservar e apreciar o patrimonio cultural e artístico da propia  comunicade e doutras. Cóntamos con referentes para facer unha valoración crítica de creacións artísticas posteriores inspiradas na cultura grecolatina.

4- Competencia para aprender a aprender: O estudio dos elementos básicos das linguas grega e latina propicia a habilidade para organizar a aprendizaxe, favorece a reflexión e exercita a recuperación de datos mediante a memorización. 

5- Autonomía e iniciativa persoal: Resaltar a iniciativa persoal para explicar a evolución social, política, cultural, etc.  fomenta que o alumno vexa a importancia do individuo como membro da sociedade para transformar as ideas en accións. O traballo en equipo e a posta en común implica valorar as achegas doutros compañeiros, aceptar posibles erros e comprender a forma de corrixilos.

OBXECTIVOS XERAIS DA ETAPA

En primeiro lugar, debemos ter en conta unha serie de obxectivos xerais que a Cultura Clásica

debe compartir coas demais áreas que se imparten na ESO. 

a- Comprender e producir mensaxes orais e escritos en lingua castelá e galega, fomentando o interese pola lectura  e valorando a importancia do uso do noso idioma como elemento fundamental para o mantemento da nosa identidade.

b- Interpretar e producir mensaxes que utilicen códigos artísticos, científicos e técnicos. Apreciar a creación artística e comprender a linguaxe das distintas manifestacións artísticas.

c- Desenvolver destrezas básicas na utilización das fontes da información, analizándoas con sentido crítico, adquirindo unha preparación básica no campo das tecnoloxías.

d- Adquirir conciencia da necesidade de esforzo persoal e manifestar desexos de superar as dificultades como condición necesaria para a realización eficaz da tarefa de aprendizaxe. Aprender a aprender, planificas e asumir reponsabilidades.

e- Relacionarse con outras persoas e participar en actividades de grupo, mostrándose solidarios e tolerantes, rexeitando os estereotipos que supoñan discriminación entre homes e mulleres, a violencia e os prexuízos de calquera tipo.

f- Coñecer e valorar criticamente as crenzas, actitudes e valores básicos das nosas tradicións e     patrimonio cultural, participar na súa conservación e respectar a diversidade lingüística e cultural como dereito dos pobos.

g- Valorar as repercusións que sobre o medio físico teñen as actividades humanas e contribuír activamente a súa defensa.

h- Coñecer e comprender os aspectos básicos de funcionamento do propio corpo e valorar os beneficios do exercicio físico, da hixiene e dunha alimentación equilibrada. Valorar criticamente os hábitos sociais relacionados coa saúde, o consumo, o coidado dos seres vivos e o ambiente.

i- Practicar a tolerancia, a cooperación e a solidariedade; exercitarse no diálogo afianzando os dereitos humanos como valores comúns duna sociedade plural.

k- Desenvolver o espírito emprendedor e a confianza en si mesmo, a participación  e o sentido crítico.

h- Coñecer e valorar a importancia do uso do noso idioma como elemento fundamental para o mantemento da nosa identidade.

TERCEIRO DE  E.S.O.

1-OBXECTIVOS:Neste primeiro curso debemos perseguir a consecución dunha serie de obxectivos xerais que afectan á materia de Cultura Clásica.

A: Localizar no tempo e no espazo os procesos e acontecementos máis relevantes da cultura grega e latina.

B: Recoñecer e identificar aspectos da cultura grecolatina relativos á lingua, á literatura, á ciencia, ao dereito, ao arte, á organización política, etc.

C: Valorar a mitoloxía clásica e a súa pervivencia na cultura europea. Identificar ritos e procesos relixiosos presentes nas relixións actuais.

D: Identificar a influencia da tradición clásica nos ámbitos da educación, o pensamento,  o dereito, a política, valorando os elementos que hai que preservar e os que revisar.

E: Recoñecer e valorar as pegadas en contextos artísticos, lingüísticos, científicos, etc.

F: Coñece os xéneros literarios grecolatinos máis importantes.

G: Introducirse no estudio do mundo clásico a partir dos referentes actuais.

H: Alcanzar unha formación básica na área lingüística que permita manexar a lingua culta, oral e escrita, utilizando con soltura a terminoloxía científico-técnica de orixe grecolatina.

I: Desenvolver a capacidade de razoamento e de crítica mediante o coñecemento da nosa tradición cultural.

K: Recoñecer a riqueza cultural inherente á diversidade lingüística, advertindo a orixe común da maioría das linguas de España e de Europa, e constatar o influxo da tradición grecolatina in linguas non derivadas do latín.

L: Familiarizarse con fontes das que se poden extraer informacións valiosas sobre a nosa tradición clásica, fomentando  o interese pola lectura e fomentar o uso e o interese polas tecnoloxías da información e da comunicación.

2-CONTIDOS: O libro de texto empregado neste curso será Cultura Clásica 3 da editorial Rodeira. Neste libro de texto cada unidade aparece organizada en tres bloques de contidos: 

a. Mundo clásico.

b.  Linguas clásicas.

c. Presencia da cultura clásica.

Por esta distribución en cada unidade aparecerán contidos de cada un dos tres bloques de contidos que aparecen no currículo de Cultura Clásica.

1ª Avaliación:

-Unidade I: Mitoloxía: o paso do mito ó logos.Grecia e Roma: localización e marco xeográfico. Organización das civilizacións clásicas. Principais linguas indoeuropeas. As linguas romances. A Hispania prerromana.

-Unidade II: A relixión na civilización grecolatina. A morte. Cultismos, semicultismos e palabras patrimoniais. A romanización da Península: a organización das provincias.

-Unidade III: A familia, a muller e a educación. Formación de palabras. Hispania durante o Imperio. Topónimos e xentilicios.

Procedementos:

-Lectura de textos clásicos que nos ilustren sobre a teogonía e a cosmogonía clásica.

-Realización de debates sobre aspectos filosóficos relacionados co home.

-Localizar no espacio (por medio de mapas) a cultura grega e romana.

-Localizar en mapas as familias lingüísticas europeas.

-Identificar mitos grecolatinos en obras literarias, pinturas, esculturas, etc.

-Lectura de textos sobre a romanización de Hispania.

-Comparación do matrimonio latino co actual.

-Estudio de léxico relacionado coa familia.

-Localización en mapas de provincias e cidades romanas na Península.

Obxectivos: 

-Identificar elementos da mitoloxía clásica en textos da literatura universal e comproba-lo seu tratamento.

-Situar no tempo e no espacio as civilizacións grega e romana.

-Comprende-la relación de parentesco entre as linguas.

-Valora-la presencia da cultura clásica mediante a observación de restos arqueolóxicos e o coñecemento e a comprensión   de topónimos.

-Recoñecer e valorar costumes, tradicións e formas de organización relixiosa clásicas.

-Identificar e empregar palabras cultas, semicultas e patrimoniais, recoñecendo a súa orixe.

-Localizar as provincias de Hispania durante a República, situando espacial e temporalmente feitos e personaxes.

-Comproba-la evolución de costumes e relacións familiares dende a antigüidade.

-Comproba-la orixe de palabras romances dende os étimos latinos.

-Identificar e valora-la presencia latina a través do coñecemento de topónimos e xentilicios.

Actitudes, valores e normas:

-Interese pola pervivencia da mitoloxía como fonte de inspiración de obras de arte.

-Interese pola contribución romana ás culturas hispánicas e pola contribución hispana ó Imperio Romano.

-Valoración do pasado e interese pola detección da súa pervivencia na actualidade.

-Vontade de compresión do influxo do medio natural sobre as características dunha civilización.

-Interese pola orixe das linguas.

-Interese polos procedementos léxicos de formación de palabras.

Criterios de avaliación:

-Establecer as relacións entre os deuses e os seus ámbitos de influencia.

-Verificar que identifican o ámbito xeográfico no que se desenvolveron as civilizacións grega e latina.

-Comprobar que coñecen as principais colonias gregas e romanas, sobre todo as hispanas.

-Ser capaces de situar nun mapa as principais linguas indoeuropeas e tamén as románicas.

-Ter coñecementos da vida social e familiar no mundo clásico.

-Coñecer os principais topónimos e xentilicios hispanos de orixe romana

2ª Avaliación

-Unidade IV:Heroes clásicos e semideuses. O mundo do traballo. Sufixos latinos e a súa evolución.Vías de comunicación e obras de enxeñería.

-Unidade V: O mundo grego e as ciencias. Arquitectura e escultura clásicas. Principais prefixos latinos. Urbanismo romano.

-Unidade VI: O calendario. Espectáculos. Os Xogos Olímpicos. Principais prefixos gregos. Anfiteatros, teatros e circos en Hispania.

Procedementos:

-Comparación dos traballos da antigüidade cos actuais e as diferencias de xénero.

-Agrupación de prefixos e sufixos de orixe grega e latina.

-Elaboración de mapas coas principais vías  romanas de comunicación e Hispania.

-Deseño dunha cidade romana. 

-Interpretación de sinxelos planos urbanísticos.


-Identificación e comparación de restos arquitectónicos.

-Relación entre o calendario e a mitoloxía.

-Elaboración dun calendario.

-Lectura de textos que fagan relación á utilización lúdica de edificios públicos.

-Utilización de enciclopedias e diccionarios para o coñecemento do léxico específico das artes.

Obxectivos:

-Compara-las principais formas de organización económica das sociedades clásicas cas actuais.

-Formar palabras derivadas e usar cultismos como medio para amplia-lo vocabulario.

-Apreciar e valora-las obras e monumentos romanos como mostra do seu enxeño. 

-Identifica-las grandes figuras da ciencia grega e romana.

-Recoñecer os principais trazos da arte grega e romana.

-Amplia-lo propio vocabulario mediante o uso de prefixos latinos.

-Comparar as formas urbanísticas clásicas cas actuais.

-Identificar as características do cómputo temporal dos romanos.

-Recoñecer as principais formas de diversión do mundo clásico.

Actitudes, valores e normas:

-Curiosidade polo uso dos diccionarios de mitoloxía para localizar temas e personaxes, tendo en conta as distintas versións e tradicións.

-Valoración da lingua como producto e proceso sociocultural e como vehículo de transmisión e creación cultural.

-Interese pola reflexión sobre a lingua como forma de mellorar as propias produccións.

-Curiosidade por coñecer o significado etimolóxico das palabras.

-Valoración dos aspectos creativos, estéticos e funcionais das construccións clásicas.

-Valoración da diversidade e riqueza do noso patrimonio histórico.

Criterios de avaliación:

-Identificar se coñecen o papel dos principais heroes na mitoloxía.

-Establecer semellanzas e diferencias entre mitos e heroes antigos e actuais.

-Coñecer o significado etimolóxico de palabras con prefixos gregos e latinos.

-Identificar os elementos dun templo clásico e as ordes arquitectónicas.

-Identificar as principais esculturas clásicas.

-Identificar os principais elementos dunha cidade romana, poñendo exemplos de restos en Hispania.

-Localizar os principais monumentos clásicos do noso patrimonio.

-Comprobar a pervivencia do calendario romano e dos Xogos Olímpicos.

-Constatar a orixe grecolatina de palabras de uso común e do léxico científico-técnico das linguas modernas.

3ª Avaliación

-Unidade VII: Fases da historia grega antiga. Expresións e locucións latinas. A casa romana.

-Unidade VIII: Fases da historia de Roma. Formas de goberno. Siglas e abreviaturas. Numeración romana. Obras para o subministro de auga.

-Unidade IX: A oratoria. A composición de palabras. A indumentaria e as comidas.

Procedementos:

-Análise dos elementos que diferencian as diferentes etapas da historia grega e latina.

-Comparación dos elementos dunha casa romana cunha actual.

-Comparación  das formas de goberno clásicas cas actuais.

-Análise de helenismos e latinismos frecuentes na linguaxe científica e técnica.

-Elaboración de familias léxicas relacionadas coas materias que estudian.

-Elaboración de frases nas que aparezan correctamente empregadas siglas e abreviaturas

latinas.


Obxectivos:

-Situar cronoloxicamente as principais fases da historia de Grecia.

-Recoñecer a orixe de locucións de uso cotiá.

-Identificar e compara-los trazos da casa romana con construccións actuais. 

-Recoñecer formas de goberno romanas e repara na pervivencia dalgúns dos seus aspectos na actualidade.

-Identificar as principais siglas e abreviaturas romanas empregadas hoxe en día.

-Utilizar adecuadamente a numeración romana.

-Comparar as obras hidráulicas romanas cas actuais.

-Elaborar discursos seguindo o modelo dos oradores clásicos, valorando e apreciando a arte do discurso. 

-Empregar e valorar palabras, expresións e construcción de orixe latina.

-Apreciar modas e costumes romanos.  

Actitudes, valores e normas:

-Interese polas civilizacións grega e romana como formas de vida e organización social..

-Interese polo significado etimolóxico das palabras.

-Valoración dos aspectos funcionais das construccións urbanas.

Criterios de avaliación:

-Demostrar o coñecemento das principais etapas da civilización grega e latina.

-Coñecer o significado de locucións latinas, siglas e abreviaturas de uso frecuente.

-Coñecer os tipos de goberno gregos e romanos.

-Demostrar o correcto uso da numeración romana.

-Coñecer o significado etimolóxico de compostos de orixe grega e latina

3- SECUENCIACIÓN DOS CONTIDOS:  Debido á ampla variedade de contidos e o escaso tempo de que dispón esta materia en terceiro da E.S.O. os contidos polos que os alumnos mostren maior  interese terán un tratamento máis amplo.  Para obter un maior rendemento e unha aceptación positiva por parte do alumnado, tratarase de dispor que en cada tema alternen o ameno e o árido, o práctico e o teórico. Así pois os tres diferentes bloques (mundo clásico, linguas clásicas e presencia da cultura clásica) irán combinados ó longo dos tres trimestres. As explicacións teóricas en cada un destes apartados completaranse con múltiples e variados exercicios.

4. METODOLOXÍA DIDÁCTICA:
-Procurar motivar ós alumnos mostrando  a vixencia do mundo clásico.

-Fomenta-la aprendizaxe por descubrimento fronte á memorización.

-Tratar de conseguir clases dinámicas, participativas, que fomenten o traballo en grupo e a relación entre os compañeiros.

-Evitar largas e pesadas explicacións teóricas, aportando datos claros, sinxelos e manexables.

-Atende-las especiais dificultades que vaian xurdindo e adecua-las explicacións ó ritmo da clase.

-Realizar múltiples e variados exercicios que axuden á comprensión dos temas.

-Tratar de obter o máximo rendemento dos textos clásicos, como base e obxecto de múltiples actividades: vocabulario, comprensión, síntese, relación e expresión.

-Utilizar todo o material de apoio necesario: textos, vídeos, diapositivas, prensa e revistas e, incluso, libros de texto de outras áreas.

-Fomenta-la interdisciplinariedade para facer comprende-la vixencia das linguas clásicas nos distintos campos.

-Posibilitar que os alumnos descubran o seu desenvolvemento e progreso persoal nas novas aprendizaxes.

-Para fomentar o plan lector de centro empregaranse artigos de periódicos e revistas relacionados co mundo clásico; novelas de ambiente clásico, partes de obras clásicas ( historia, poemas, teatro), lectura en voz alta de traballos realizados polos alumnos.


-Para fomentar o plan de integración das tecnoloxías da información e a comunicación, procurarase informar ós alumnos de páxinas de internet onde hai información sobre o mundo clásico, onde poidan atopar materiais de apoio e reforzo educativo.

5. CRITERIOS DE AVALIACIÓN

A avaliación do alumnado:

-Será individualizada e personalizada.

-Será formativa (atenderemos ó proceso de aprendizaxe, non só ós resultados) e continua.

-Determinaranse os coñecementos previos de cada alumno para detectar as posibles alteracións que poidan interferir no proceso educativo así como para poder seguir con atención o seu progreso.

-Valorarase a capacidade para manexar recursos que permitan elaborar un traballo sinxelo sobre o mundo clásico e a súa capacidade de exposición posterior na aula.

-Avaliarase, por tanto, ó final de cada trimestre, a consecución dos obxectivos, os progresos, as dificultades na aprendizaxe.

Serán elementos auxiliares para cualificar:

-A observación diaria na aula, tendo tamén en conta as súas intervencións.

-A valoración do caderno de traballo.

-A claridade, concisión e limpeza das actividades creativas.

-A predisposición para o traballo en grupo, respectando ós demais compañeiros, colaborando e facilitando a axuda e integración de todos no proxecto.

-As probas escritas.

-A actitude na clase.

-A recuperación das avaliacións pendentes farase nos derradeiros días do curso, consistindo no exame dos contidos mínimos.

6. CONTIDOS MÍNIMOS:
Os contidos mínimos esixibles  nos exames de recuperación e na  convocatoria de setembro  para conseguir unha avaliación positiva son os seguintes:

-BLOQUE 1: Mundo clásico: 

-Localización e marco xeográfico de Grecia e Roma.

-Principais divindades do mundo clásico.

-Estructuras sociais e políticas de Grecia e Roma.

-Principais restos arquitectónicos.

-BLOQUE 2: Linguas clásicas.


-Historia das linguas clásicas. 

-O latín e as linguas romances.

-Pervivencia das linguas clásicas: cultismos, semicultismos e palabras patrimoniais.

-Principais prefixos gregos e latinos.

-BLOQUE 3: Presencia da cultura clásica.

-A romanización da Península.

-Topónimos e xentilicios.

-Principais restos arquitectónicos en Hispania, principalmente na Gallaecia.

7. MATERIAIS E RECURSOS DIDÁCTICOS

O libro de texto que se vai a empregar con maior frecuencia vai  ser Cultura Clásica3, da editorial RODEIRA. A elección deste libro fíxose tendo en conta os seguintes puntos:

a-Amplitude e variedade de contidos: lingüísticos, históricos, literarios e mitolóxicos. Interesante distribución de cada tema, que presenta os contidos divididos en tres bloques:

1-Mundo clásico.

2-Linguas clásicas.

3-Presencia da cultura clásica.

b-Cantidade e variedade de exercicios que permiten o estudio de esta materia con relación a outras áreas como son Lingua e Literatura Galega e Española, Historia e Xeografía, Educación Plástica e Visual, etc.

Ademais, é interesante e formativo para os alumnos o emprego de todo tipo de recursos que axuden á comprensión dos distintos temas e que faciliten e fagan máis ameno e variado o traballo diario na aula e as diferentes actividades que se teñen programadas. O material de apoio necesario para impartir esta materia é:

· Mapas históricos.

· Diapositivas e vídeos.

· Textos clásicos.

· Diccionarios etimolóxicos.

· Libros de consulta que abarquen distintos temas.

· Revistas e prensa.

8. ATENCIÓN Á DIVERSIDADE:

Os alumnos que cursan Cultura Clásica en 3º de E.S.O., son alumnos que inician o estudio dunha materia nova e por primeira vez; non se da a situación dun alumno que parta con déficit de coñecementos, nin de alumnos que teñan necesidade de reforzar uns coñecementos que non acadaran en cursos pasados.

No caso de que  apareza esta necesidade, buscaranse solucións:

-Materiais de apoio máis sinxelos, con exercicios de reforzo.


-Utilización de maior soporte visual.


-Realización de traballos individuais que suplan algunha parte dos contidos.


-Nos aspectos lingüísticos facer unha selección léxica sinxela para alumnos que teñan como lingua nai algunha que non sexa neolatina.

10.SEGUIMENTO DE ALUMNOS CON  CULTURA CLÁSICA PENDENTE:

No momento de realizar esta programación hai dous alumnos neste caso. Farase unha reunión con eles nos que se lles comentara cales son as datas para a realización dos exercicios de recuperación. Terán que realizar unha serie de  fichas practicas dos contidos mínimos de cada trimestre para que o alumno recupere coñecementos e acade obxectivos que non acadou o ano anterior; ó mesmo tempo faráselle saber cales son os contidos mínimos que aparecerán reflectidos nas probas de recuperación.   Tamén terán a posibilidade de facer algún traballo dos temas que aparecen nos contidos mínimos para axudarlles a acadar os obxectivos desta materia.

Neste curso no I.E.S. “Castro Alobre” de Vilagarcía de Arousa, o Seminario de Latín está formado por: Benigno Eduardo Riveiro Arjones 

Vilagarcía de Arousa, 29 de Setembro do 2009  

Asdo: Benigno Eduardo Riveiro Arjones

